
Тәрбие сағаты

Тақырып: «Отан неден басталады?»

7 «Г» сынып
                                Сынып жетекшісі: Ахметова С.Ш.

                           2008-2009 оқу ж.
Мақсаты: білімділік: оқушыларды Павлодар өңірінің тарихын, ондағы біртуар перзенттерін, олардың еңбектерін қадірлей білуге үйрету;
тәрбиелік: әр түрлі сұрақтарға жауап беру арқылы туған жерін, елін сүюге, оған құрметпен қарауға тәрбиелеу;

дамытушылық: тіл мәдениетін, ойын нақты жеткізуге қалыптастыру, дүниетанымын кеңейту.


Көрнекілігі: плакаттар, кітап көрмесі, шарлар.

                                                  Барысы.
Мұғалім: Құрметті оқушылар! Бүгінгі тәрбие сағатының тақырыбы – «Отан неден басталады?». Павлодар облысының құрылғанына 70 жыл толғалы отыр. Осы мерекеміз құтты болсын!
1-оқушы: «Нұрлы да сырлы жазира өлке, шұғыла шашқан әз Арқа», Ертістің Павлодар өңірін осылай атайды. Бұл жерде бір рет болған әр адамның көкейінде: біздің кең байтақ дала, Баянауыл ұлттық паркіндегі қайталанбас көлдер мен төбелер, Ертістің аса сұлу аңғары мен шоқ қарағай орман бар. Павлодар облысы – бұл сондай-ақ дамыған әлеуметтік инфрақұрылымы бар ірі өнеркәсіп пен ауыл шаруашылық аймағы.
2-оқушы: Аудандары
1. Ертіс ауданы

2. Железинка ауданы

3. Қашыр ауданы

4. Успен ауданы

5. Ақтоғай ауданы

6. Павлодар ауданы

7. Шарбақты ауданы

8. Екібастұз қаласының мәслихатына қарасты аумақ

9. Ақсу қаласының мәслихатына қарасты аумақ

10. Лебяжье ауданы

11. Май ауданы

12. Баянауыл ауданы.

3-оқушы: Павлодардың арғы бабасы Коряковский пошталық бекінісі ақ басты Ертістің жағасына 1720 жылы бой көтерді. 1838 жылы бекініс сол аттас станица болып, ал 1861 жылы штаттан сырт Павлодар қаласы ретінде қайта құрылды. 1868 жылы қала Семей облысының ояздық қаласына айналды.

4-оқушы: Павлодар облысы 1938 жылы  15-қаңтарда құрылған. Оның шекараларының жалпы ұзындығы 2100 км құрайды. Ол 127,5 мың км жерді алып жатыр. Шығысында аймақ алтай өлкесімен, солтүстігінде ресей Федерациясының Омбы облысымен, ал солтүстік шығысында Новосибирск облысымен шектеседі. Аймақ су ресурстарына кең де емес. Облыста 140-тан астам өзен бар, олардың ішіндегі ең ірілері – Ертіс, Шідерті, Өлеңті. Көркем әрі демалуға лайықтылары – Баянауыл көлдері Жасыбай, Торайғыр, Сабындыкөл. 

5-оқушы: 

Кереку – кербез есім, керім есім,

Жырындай Сұлтанмахмұт өрілесің.

Кереку, күміс сулы көлдерің көп,

Жырлауға оны қалай ерінесің.

Керімге көңіл қалай ерімесін.

Қол бұлғап Қызыл таудың қырқасынан

Көзіме ғашығымдай көрінесін.

Мұсаның майда қоңыр әніне елтіп,

Майрадай марал кеуде керілесің,

Мың жасап Мәшһүр Жүсіп мұрасымен

Диханның маржаңындай терілесің.

Баба ақын Бұқар жырау бейнесі боп,

Жырындай сұлманмахмұт өрілесің.

Кереку, күміс сулы көлдерің көп,

Жырлауға оны қалай ерінесің.

6-оқушы:

Облыс орталығы ежелден мәдени дәстүрлерімен даңқы шыққан. Екі театрдың – Чехов атындағы орыс драма театры мен Жүсіпбек Аймауытов атындағы Қазақ музыкалық драма театрының көптен келе жатқан өз құрметтеушілері бар. Павлодар мұражайлары да олардан кеңде емес.
7-оқушы: Павлодар жері Қазақстан тарихында үлкен орын алады. Павлодар киелі де қасиетті жер. Өнер мен ғылымның көрнекті өкілдерін тудырған жер. Ән мен жырдың өлкесі.

8-оқушы: Санаулы ғана айлар ішінде қала орталығында Мәшһүр Жүсіп атындағы бас мұсылман мешіті – жергілікті құрылысшылар ерекше жоба бойынша тұрғызған бірегей сәулет құрылысы бой көтерді. Қазақстан мұсылмандары діни басқармасының төрағасы, Бас мүфти Әбсаттар Дербісәлі мұндай мешіт Орталық Азиядағы мешіттер арасында өзіне лайық орнын алады, ал Қазақстанда оған тең келетін мешіт жоқ екенін айтты. Басқа конфессиялар өкілдерінің өз діни ғимараттары бар. Қаланың шығыс жақ шетін католик храмы көркейтіп тұр. Ал синагоганың ашылу салтанатына бүкіл дүние жүзінен қонақтар жиналды. 

9-оқушы: 

Ақ сиса, қызыл сиса, сиса-сиса,

Қалмайды кімдер жаяу зорлық қылса.

Шорманның Мұстафасы атымды алып,

Атандым сол себептен Жаяу Мұса.

Ақ сиса, қызыл сиса, сиса-сиса,

Жүрмейді кімдер жаяу зорлық қылса.

Байлары орыс-қазақ қашқын дейді,

Көрер ем қашқындықты күнім туса.

Үш жүзге атым мәлім Жаяу Мұса,

Жүрмейді кімдер жаяу зорлық қылса.

Аттыдан жаяу жүріп кек аламын,

Жігіттер, шамаң келсе, маған ұқса.

10-оқушы: Жазушы Қалмұқан Исабаев Қазақстанды суландыру жұмыстарын, республикамыздың гидрогеологтары мен су мамандарының қажырлы істерін түбегейлі зерттеп, құнарлы шығармалар жазды. Оқырман қауымға ұсынған оның Арна романы автордың осы жолда жемісті ізденгенін танытты. Мұнда Ертіс-Қарағанды каналының құрылысын салуға қатысқан партия қызметкерлерінің, инженерлер мен су мамандарының ерлікке толы еңбегі, олардың адамгершілік қасиеттері мен достық қарым-қатынастары шынайы суреттелген. Ертіс-Қарағанды каналы академик Қаныш Сәтбаевтың атында.
 
11-оқушы: Дудар-ай
Мариям Жагор деген орыс қызы,

Он алты, он жетіге келген кезі.

Қазаққа Дудар деген ғашық болып,

Сондағы Мариямның айтқан сөзі.

Қайырмасы:

Дударари-дудым,

Бір сен үшін тудым!

Шіркін-ай, Дудара-ри-дудым!

Дудар-ай, ақбоз атты жемдедің бе,

Жеріңе уағда айтқан келмедің бе?

Жеріңе уағда келмей қалып,

Мариям заты орыс деп сенбедің бе?

Қайырмасы:

Ащыкөл, Тұщыкөлдің арасы бір,

Басына кәмшат бөрік жарасып жүр.

Дудар-ай, келер болсаң тезірек кел,

Орнына өңкей жаман таласып жүр.

Қайырмасы:

Қолында Мариямның өткір қайшы,

Қағазға Мариям аты жазылсайшы.

Қор болып бір жаманға кеткенімше,

Алдымнан қазулы көр табылсайшы!

Қайырмасы:

Кереку сияқты қазақ өнерінің шоқтығы биік таланттарын шығарған қасиетті жер әлі де өз ұлдары мен қыздарын шығарады деген үміттеміз.

